
Fikrije Zymberi, u. d. e drejtorit të përgjithshëm e AAAPARr-së

Sistemi i arsimit në Kosovë vitet e fundit po bën përpjekje më të mëdha që ndryshimet në 
drejtim të përmirësimit të gjendjes të jenë më të shpejta. Sa më parë që arrihet përmbushja e 
një numri të konsiderueshëm të sfidave dhe nevojave të ekonomisë së tregut aq më shumë do 
t’i afrohemi përmbushjes së objektivave që dalin nga dokumente të shumta të përgatitura nga 
Qeveria e Republikës së Kosovës.

Shumica e dokumenteve ekzistuese në lidhje me arsimin në Kosovë, e sidomos dokumentet 
e përgatitura për arsimin dhe aftësimin profesional dhe arsimin për të rriturit, theksojnë nevojën 
e bashkëpunimit më të madh ndërmjet shkollave profesionale dhe komunitetit të bizneseve 
nëpër regjionet ku ato ndodhen, me qëllim të përshtatjes sa më të madhe të ofertës së profileve 
arsimore në shkollat profesionale me kërkesën e sektorëve ekonomikë më të zhvilluar në ato 
regjione. 

Në vitet e fundit jo vetëm në vendin tonë, por në përgjithësi në nivel botëror tregjet po 
pësojnë lëvizje mjaft dinamike dhe komplekse të punëve dhe të aftësive për të kryer punë, duke 
kërkuar përshtatje më të shpejtë dhe sa më të mirë të ofertës në shkollat e arsimit dhe aftësimit 
profesional me kërkesat e tregut të punës. Nevoja e të kuptuarit më të mirë të këtyre lëvizjeve 
dinamike në tregun e punës kryesisht vjen si rezultat i zhvillimit të hovshëm të teknologjisë, 

duke ndikuar gjithashtu në një masë të madhe te ndryshimi i agjendave politike arsimore jo 
vetëm te ne, por edhe në shumë vende të botës. 

Nevoja që nxënësit të marrin vendime reale në shkolla lidhur me karrierën e tyre të ardhshme 
është thelbësore në qoftë se dëshirojnë t’i kontribuojnë efektivisht dhe gjatë gjithë jetës vlerës 
ekonomike të vendit. Është e rëndësishme jo vetëm për mirëqenien që të gjejnë një punë që u jep 
kënaqësi, por është thelbësore edhe për përparimin e vendit që ta marrin parasysh modelin në 
ndryshim e sipër të industrisë dhe tregtisë, në mënyrë që sistemi arsimor t’i përgatisë nxënësit 
për sfidat e mundshme të punësimit në të ardhmen.

Agjencia e AAPARr-së gjatë këtij viti ka vazhduar realizimin e aktiviteteve të parapara me 
planin vjetor dhe ka ndërmarrë disa hapa konkretë siç janë: 

- Në bashkëpunim me projektin gjerman DIMAK-GIZ kemi arritur marrëveshje për dërgimin 
e njëzetenjë nxënësve të shkollave partnere të Agjencisë për shkollim trevjeçar dhe punësimin e 
tyre në biznese të ndryshme në shtetin gjerman; 

- Në bashkëpunim të ngushtë me MAShT-in dhe Lux/Development është arritur ofrimi i 
kualifikimit BITEC për nivelin III, IV dhe V-të në shkollat partnere të Agjencisë së AAPARr-
së, gjegjësisht në dy qendrat e kompetencës (në Ferizaj dhe Prizren). Këto kualifikime janë 
mbështetur nga Qeveria e Luksemburgut përmes projektit Lux/Development dhe kompanisë 
prestigjioze PEARSON; 

- Në shkollat partnere të AAAPARr-së, gjegjësisht në qendrat e kompetencës dhe në dy 
shkollat e mesme të larta në Prishtinë “Shtjefën Gjeqovi” dhe në Prizren “11 Marsi”, që nga ky 
vit për herë të parë ka filluar procesi i akreditimit; 

- Hartimi i materialeve mësimore, konkretisht tetë udhëzuesve për disa profile profesionale 
në bashkëpunim me mësimdhënësit (ekspertë) dhe bizneset; 

- Ashtu siç është paraparë me ligj, ka filluar decentralizimi gradual i kompetencave në 
nivel shkolle duke bërë përgatitjet e menaxhmentit dhe stafit administrativ të shkollave, përmes 
trajnimeve për vetëmenaxhimin e burimeve njerëzore dhe burimeve financiare;

- Që nga marrja në menaxhim të qendrave të kompetencave kemi rritje të vazhdueshme 
të numrit të nxënësve si rezultat i kushteve mësimore, mundësive të kryerjes së praktikes 
profesionale, bashkëpunimit me biznese dhe arritjes së marrëveshjeve për kryerjen e intershipit 
(kryerjen e praktikës profesionale në vendet e punës). Indikatorë matës i gjithë këtyre është 
punësimi i nxënësve. Ky rezultat ka reflektuar në performancën e mirë të menaxhimit të 

shkollave partnere të Agjencisë së AAPARr-së;
- Është vazhduar me aktivitete për ngritjen e vazhdueshme profesionale të mësimdhënësve 

në shkolla, duke realizuar trajnime të ndryshme në bazë të kërkesave për profile të caktuara të 
cilat ndërlidhen me kërkesat e tregut të punës;

- Në bashkëpunim me zyrën e Institutit për Bashkëpunim Ndërkombëtar të Bashkësisë 
të Shkollave të Larta Popullore Gjermane në Kosovë, të njohur si DVV International, filloi 
implementimi i projektit të hulumtimit për: “Analizën e nevojave në terren për të filluar 
implementimin e nivelit të pestë të kualifikimeve në kuadër të shkollave të mesme profesionale 
dhe qendrave të kompetencës në Kosovë”;

- Hulumtimi lidhur me nevojën e zbatimit të nivelit të pestë të kualifikimeve në shkollat 
profesionale në Republikën e Kosovës do të shërbejë për nevojat e AAAPARr-së, MAShT-it 
dhe aktorëve të tjerë në Kosovë, si një udhërrëfyes për zhvillimin e kurrikulave dhe programeve 
të nevojshme arsimore për këtë nivel të kualifikimeve, duke u bazuar në specifikat e tregut të 
punës në vend, me qëllim të ofrimit të informacioneve për nevojat e ndërtimit të kapaciteteve të 
shkollave të mesme profesionale;

- Në bazë të rekomandimeve të nxjerra nga hulumtimi janë zhvilluar standardet e profesionit 
të këtij niveli për automekanikë dhe metal punues. Agjencia për Arsim dhe Aftësim Professional 
dhe Arsim të të Rriturve (AAAPARr) si institucion i ri në bashkëpunim me partnerët relevantë 
dhe donatorët ka analizuar situatën e tanishme të legjislacionit dhe politikave të AAP-së, 
sfidat të cilat kanë ndikim në funksionimin e AAP-së në Republikën e Kosovës dhe ka bërë 
identifikimin e nevojave dhe sfidave kryesore: Mungesa e UA-s apo ligjit për AAAPARr-në 
është sfidë në vete sepse nga rregullimi legjislativ i funksionimit të AAAPARr-së burojnë 
kompetencat, detyrat dhe përgjegjësit për funksionimin efikas të punës së këtij institucioni; 

- Buxheti aktual publik për AAPARr-në nuk është i mjaftueshëm për t’i mbuluar nevojat 
aktuale të shkollave partnere, prandaj ekziston nevoja për të zhvilluar një mekanizëm 
financimi të qëndrueshëm për funksionimin e sistemit të AAP-s për të ardhmen e afërt. 
- Mundësitë për gjenerimin e të ardhurave nga shkollat partnere të AAAPARr-së duhet të rriten. 
Të ardhurat e gjeneruara nga shkollat duhet të shfrytëzohen në pajtueshmëri me legjislacionin 
në fuqi për t’i bashkëfinancuar nevojat e shkollave si dhe për përmirësimin e kushteve të 
mësimdhënies dhe të mësimnxënies;

- Përfshirjen e partnerëve socialë në sistemin e AAP-s për krijimin e lidhjeve më të mira 

mes ofertës dhe kërkesës në AAP dhe mundësitë më të mira për mësim praktik të nxënësve, si 
dhe kontributin financiar të partnerëve socialë në sistemin e AAP-së;

- Krijimi i një kornizë ligjore për rekrutimin dhe trajnimin para dhe gjatë shërbimit, 
posaçërisht duke e përshtatur për mësimdhënësit dhe instruktorët e AAP-së, në mënyrë që të 
rriten mundësitë për përmbushjen e kërkesave për mësimdhënien dhe të nxënit adekuat në 
kuadër të sistemit të AAP-së;

- Krijimi i një koncepti dhe kornize ligjore për menaxhimin dhe funksionimin e QK-ve, 
me qëllim që t’u lehtësohet QK-ve të bëhen forca shtytëse për sigurimin e fuqisë punëtore 
të aftësuar dhe të kualifikuar të punës, plotësimin e nevojave të tregut të punës, nëpërmjet 
trajnimit dhe rikualifikimit të rinjve dhe të rriturve;

- Në mënyrë që të jetë në gjendje t’i përmbushin kërkesat e tregut të punës dhe t’i përmbushin 
nevojat e trajnimit individual, QK-të duhet të jenë në gjendje të kenë një ofertë fleksibile të 
trajnimeve, p. sh., disa lëndë duhet të fokusohen shumë me shumë në punën praktike dhe më 
pak të fokusohen në lëndë të përgjithshme;

- QK-të dhe shkollat e AAP-së nuk janë të qëndrueshme nëse nuk merren masa efektive 
dhe vendime si në nivel të politikave, po ashtu edhe në nivel të legjislacionit, në mënyrë që të 
gjenden rrugë që garantojnë qëndrueshmëri të këtyre institucioneve;

- Mungesa e stafit të punonjësve të AAAPARr-së gjithashtu është sfidë, duke marrë për bazë 
volumin e punëve në aspektin profesional pedagogjik; 

- Procesi i akreditimit të cilin e kemi filluar me shkollat partnere;
- Zhvillimi i standardeve të profesionit për të gjitha profilet të cilat nuk kanë standarde të 

profesionit në shkollat tona partnere;
- Harmonizimi i standardeve të profesionit me kurrikulat bërthamë për profil si dhe kërkesat 

e tregut të punës. 

 Konferenca e dytë vjetore e AAAPARr-së

Është mbajtur konferenca e dytë vjetore organizuar nga Agjencia për Arsim Profesional dhe Arsim 
për të Rritur (AAAPARr) në bashkëpunim me DVV-Internacional. Tema e kësaj konference ka qenë 
“Përmirësimi i cilësisë në sistemin e AAP-së dhe ARr-së në Kosovë”. 

Fikrije Zymberi, u. d. e drejtorit të përgjithshëm të AAAPARr-së, ka theksuar se arsimi 
dhe aftësimi profesional dhe arsimi i të rriturve duhet të mundësojë krijimin e qëndrueshëm 
të vendeve të reja të punës, përmes përmirësimit të klimës afariste për bizneset dhe përmes 
shtimit të mundësive të punësimit për nxënësit e diplomuar në shkollat e mesme të larta 
profesionale. Gjithashtu, sipas Zymberit, trajnimi dhe aftësimi profesional i mësimdhënësve të 
shkollave profesionale paraqet një fushë që kërkon vëmendje politike dhe veprime strategjike. 
“Materialet relevante trajnuese, pajisjet laboratorike, punëtoritë e shkollave profesionale mund 
të japin efekt të pranueshëm te nxënësit dhe te te tjerët vetëm nëse mësimdhënësit dhe trajnuesit 

kanë kapacitetet e duhura për ta kryer punën e tyre në pajtim me standardet e kërkuara dhe me 
pritjet e tregut të punës”, ka theksuar ajo, duke shtuar se për realizimin e këtij koncepti duhet 
të përfshihen bartës relevantë siç janë: ministritë dhe institucionet e tjera përkatëse, partnerët 
socialë, partnerët ndërkombëtarë me përvojat e tyre specifike dhe ekspertët vendorë.

Kurse Heset Sahiti, zv/ministër i Arsimit, i Shkencës dhe i Teknologjisë, ka theksuar se 
mungesa e aftësive, në shumicën e fushave përkatëse profesionale, kufizon zhvillimin ekonomik 
të vendit. “Cilësia e arsimit dhe aftësimit profesional, si dhe harmonizimi i kërkesave të sistemit 
arsimor në tregun e punës, ndikojnë në ngritjen profesionale të individëve, në mirëqenien sociale 
dhe në zhvillimin ekonomik të vendit, përkatësisht në rritjen e vetëpunësimit dhe të shkallës së 
punësimit në përgjithësi”, ka thënë Sahiti. 

Punëtoria “Mbrojtja e shëndetit të nxënësve gjatë praktikës, 
autonomia financiare dhe menaxhuese e shkollave dhe rritja e 
ofertës për nivelin e pestë të shkollimit”

Është mbajtur punëtoria nga Agjencia për Arsim dhe Aftësim Profesional dhe Arsim për 
të Rritur (AAAPARr). Tema e kësaj punëtorie ishte “Mbrojtja e shëndetit të nxënësve gjatë 
praktikës, autonomia financiare dhe menaxhuese e shkollave dhe rritja e ofertës për nivelin 
e pestë të shkollimit”. Fatmir Bytyqi, këshilltar politik i Ministrit të Arsimit, të Shkencës dhe 
të Teknologjisë, i ka përshëndetur të pranishmit dhe ka treguar mbështetjen e MAShT-it për 
AAAPARr-në. 

Fikrije Zymberi, u. d. e drejtorit të përgjithshëm të AAAPARr-së, ka theksuar se çështjet 
dhe rekomandimet e dala nga kjo punëtori do të ndihmojnë në përpilimin e rregullores për 
mbrojtjen e shëndetit të nxënësve gjatë praktikës. 

Pjesëmarrës në këtë punëtori ishin Fatmir Bytyqi, përfaqësues nga organizata ndërkombëtare, 
si: GIZ/Projekti DIMAK, EYE, LuxDev, UP, DKA - Ferizaj, menaxhmenti nga shkollat 
profesionale që janë në menaxhim të Agjencisë si dhe disa përfaqësues nga shkollat e ndryshme 
profesionale të Kosovës.

Oda Zejtare e Dortmundit certifikon 10 nxënës dhe dy pjesëtarë 
të FSK-së për metale e saldim

Ministria Federale për Bashkëpunim Ekonomik dhe Zhvillimin e Gjermanisë (BMZ), në 
bashkëpunim me Odën e Zejtare në Dortmund (OZD) dhe Shkollën Profesionale “Shtjefën 
Gjeçovi”, e cila është në menaxhim nga Agjencia e Arsimit dhe Aftësimit Profesional dhe Arsim 
për të Rritur (AAAPARr), për herë të parë në Kosovë kanë organizuar praktikën profesionale 
“Bazat e përpunimit të metaleve dhe metodat e saldimit”, në të cilin janë trajnuar dhjetë nxënës 
të kësaj shkolle dhe dy pjesëmarrës të FSK-së, sipas arsimit dual, i cili parashihet edhe në 
kurrikulën e arsimit dhe aftësimit profesional të Kosovës.

Kjo praktikë profesionale është mbajtur për pesë muaj me radhë dhe është realizuar në mjediset 
e shkollës “Shtjefën Gjeçovi” dhe në ndërmarrjet e ndryshme private, në bashkëpunim me 
trajnues gjermanë dhe kosovarë, sipas standardeve gjermane. Pas trajnimit, pjesëmarrësit janë 
pajisur me certifikatë të lëshuar nga Oda Zejtare e Dortmundit.

Fikrije Zymberi, u. d. e drejtorit të përgjithshëm të AAAPARr-së, ka vlerësuar lart këtë 
trajnim, duke thënë se rezultatet janë të prekshme. “Uroj që ky projekt të jetë shembull për 
shkollat e tjera dhe profilet e tjera, sepse kemi potencial, kemi rini e cila me këto shkathtësi 
mund të konkurrojë në tregun vendor dhe ndërkombëtar”, ka shtuar Zymberi duke falënderuar 
të gjithë bartësit relevantë që kanë kontribuar në realizimin e këtij trajnimi. 

Kurse Anja Becky, sekretare e parë në Ambasadën Gjermane në Kosovë, ka theksuar se prej 
pas lufte e këndej Qeveria e Gjermanisë ka qenë pjesë e shkollimit profesional në Kosovë, me 
idenë se përmes arsimit dual këta të rinj do të gjenden shumë më lehtë në tregun e punës. “Ne 
e përkrahim sistemin e shkollimit dual shkollë - ndërmarrje. Me shkollimin e gjeneratave të 
reja në profesione të ndryshme do të zbutet papunësia në Kosovë. Ne si qeveri i kemi dhënë si 
detyrë OZD-së që ta përkrahë zhvillimin e profesioneve të caktuara në Kosovë”.

Memorandum i Mirëkuptimit

Është nënshkruar Memorandum Mirëkuptimi në mes të Agjencisë për Arsim dhe Aftësim 
Profesional dhe Arsimin e të Rriturve (AAAPARr), Innovation Center Kosovo dhe Shkollës së 
Mesme të Lartë Teknike “11 Marsi” në Prizren për përfshirjen e kësaj shkolle në implementimin 
e grantit të Bashkimit Evropian me referencë EuropeAid/155035/DD/ACT/XK me titullin 
“Mbështetje arsimit profesional, trajnimeve në vend të punës, vetëpunësimit dhe ndërmarrësisë” 
(Support to Vocational training, On-the-Job training, Self-Employment and Entrepreneurship). 

Palët janë zotuar ta përkrahin njëra-tjetrën në të gjitha aktivitetet e nevojshme për 
implementimin me sukses të projektit të financuar nga Bashkimi Evropian.

Hulumtimi i tregut për nivelin e V-të të kualifikimeve

Fikrije Zymberi, u. d. e drejtorit të përgjithshëm të AAAPARr-së dhe Ramadan Alia, 
drejtor i Zyrës së Institutit për Bashkëpunim Ndërkombëtar të Bashkësisë të Shkollave të Larta 
Popullore Gjermane në Kosovë, e njohur si DVV International, kanë nënshkruar marrëveshjen 
e bashkëpunimit për implementimin e projektit të hulumtimit për nivelin e V-të arsimor të 
kualifikimeve, në fushën e arsimit dhe aftësimit profesional sipas Kornizës Kombëtare të 
Kualifikimeve në Kosovë. 

Ky hulumtim fokus të veçantë ka analizën dhe hulumtimin e nevojave në terren për ta 
siguruar implementimin e nivelit të V-të të kualifikimeve në kuadër të shkollave të mesme 
profesionale dhe qendrave të kompetencës në Kosovë, kurse do të shërbejë për nevojat e 
AAAPARr-së, MAShT-it dhe aktorëve të tjerë në Kosovë, si një udhërrëfyes për zhvillimin e 
kurrikulve dhe programeve të nevojshme arsimore për nivelin e V-të të kualifikimeve, duke u 
bazuar në specifikat e tregut të punës, për të ofruar informacione edhe për nevojat e ndërtimit të 
kapaciteteve të shkollave të mesme profesionale. 

Realizimi i këtij hulumtimi bazohet në mbledhjen e të dhënave nga terreni, nga një numër i 
caktuar i shkollave profesionale dhe qendrave të kompetencës, duke përfshirë të gjitha rajonet 
e Kosovës, për t’i parë mundësitë e shkollave që të jenë në gjendje të fillojnë me nivelin e V-të 
të kualifikimeve.

Vizita e delegacionit gjerman në Qendër të Kompetencës në 
Skenderaj

Një delegacion gjerman nga Landi Baden-Württemberg ka qëndruar në Republikën 
e Kosovës më 14, 15 dhe 16 maj, nën përcjelljen dhe organizimin e stafit të Konsullatës së 
Republikës së Kosovës në Stuttgart të Gjermanisë. Anëtarët e delegacionit gjerman (në mesin e 
të cilëve deputetë të landit, gazetarë dhe përfaqësues nga Ambasada e Gjermanisë në Kosovë), 
nën udhëheqjen e sekretares së shtetit në Ministrinë e Shtetit - Theresa Schopper, kanë realizuar 
takime në institucionet tona, në mesin e të cilëve kanë vizituar edhe Qendrën e Kompetencës 
në Skenderaj. 

Të pranishmëve në takim, zyrtarëve nga shteti gjerman, me nga një fjalim rasti u dëshiruan 
mirëseardhje përfaqësuesit e institucioneve nga Republika e Kosovës, ndërsa Fikrije Zymberi, 
u. d., drejtorit të përgjithshëm të AAAPARr-së, përveçse falënderoi të pranishmit për përkrahjen 
që Landi Baden-Württemberg jep për QK-Skenderaj, gjithashtu ajo informoi të pranishmit 

për rolin dhe funksionin e AAAPARr-së, të arriturat e shkollave partnere dhe në fund ftoi 
delegacionin t’i vizitojë edhe qendrat e tjera të kompetencës. 

Para se delegacioni gjerman t’i vizitojë hapësirat e tjera të shkollës, drejtori nga QK-
Skenderaj, Armend Bajraktari, së bashku me sekretaren e shtetit në Ministrinë e Shtetit, Theresa 
Schopper, ndanë certifikatat e pjesëmarrjes në trajnim për mësimdhënësit e profileve arsimore 
të drejtimit “Ndërtimtari” nga QK-Skenderaj që kanë kryer trajnimin vitin e kaluar në Gjermani 
dhe që të njëjtit po vazhdojnë të trajnohen nga trajnerët gjermanë. 

Panairi i Edukimit 2018

Më 19 dhe 20 prill është mbajtur Panairi i Edukimit 2018 në sallën “1 Tetori” në Prishtinë, 
organizuar nga organizata Congress Event Organization - CEO, e cila vepron në këtë fushë që 
nga viti 2000 dhe operon me aktivitetet në vend dhe rajon.

Qëllimi i këtij panairi është që të kontribuojë në ngritjen e vetëdijes së nxënësve dhe 
studentëve, por edhe institucioneve rreth informimit, përzgjedhjes dhe avancimit të tyre 
profesional, gjithashtu dhe mundësisë së përfitimit të fondeve (punë praktike, bursa, intership 
etj). Është mundësi e mirë që shkollat e AAP-së dhe institucionet e tjera të arsimit të lartë, të 
informojnë dhe promovojnë punën e tyre.



ARSIMI PROFESIONAL, NJË NGA SHTYLLAT KRYESORE TË ZHVILLIMIT TË VENDIT

21

2018

Po ashtu, kjo ngjarje ka për qëllim zgjerimin e rrjetit të kontakteve në mes të institucioneve 
arsimore si dhe takimeve me nxënës, studentë dhe udhëheqës të institucioneve arsimore vendore 
dhe të huaj.

Në këtë ngjarje morën pjesë edhe gjashtë shkollat partnere të AAAPARr-së. Nxënësit e 
shkollave të Sh. M. L. T. “11 Marsi” në Prizren; Sh. M. L. P. “Shtjefën Gjeçovi” në Prishtinë; të 
Qendrës së Kompetencës në Skenderaj; të Qendrës së Kompetencës në Malishevë; të Qendrës së 
Kompetencës në Ferizaj dhe të Qendrës së Kompetencës në Prizren. Nxënësit prezantuan punën 
dhe aktivitetet e tyre në bazë të drejtimeve dhe profileve përkatëse duke i njohur të rinjtë dhe 
pjesëmarrësit e tjerë në panair me shkollat/qendrat e tyre si një mundësi promovimi, informimi 
dhe bashkëpunimi.

Diplomon gjenerata e parë e asistentëve për fëmijët me nevoja të 
veçanta

Për herë të parë në sistemin formal të arsimit në Kosovë ka diplomuar gjenerata e parë e të 
kualifikuarve të nivelit të pestë “Asistentë për fëmijë/nxënës me nevoja të veçanta arsimore” i 
zhvilluar nga PEARSON - institucion prestigjioz britanik, realizuar nga Ministria e Arsimit, e 
Shkencës dhe e Teknologjisë dhe nga Agjencia për Arsim dhe Aftësim Profesional dhe Arsim 
për të Rritur dhe financuar nga projekti Lux-Development.

Drejtuesit institucionalë që mundësuan zhvillimin e kapaciteteve humane në këtë fushë me 
shumë interes për vendin, realizimin e nivelit të pestë të kualifikimit e kanë vlerësuar si proces 
mjaft sfidues, por edhe të dobishëm për vendin.

Puna për fëmijë/nxënës me nevoja të veçanta arsimore nuk është vetëm detyrë, por mision 
dhe obligim i gjithë shoqërisë. Ky kualifikim i jep kandidatit një mundësi për të zhvilluar njohuri 
me rol specifik dhe më të gjerë teknik përmes studimit të rolit të asistentit për nevoja të veçanta 
në shkolla speciale me individë, në grupe të vogla, klasat e bashkangjitura dhe klasa në shkollat 
e rregullta për nxënësit me nevoja të veçanta. Ndërsa ky kualifikim është ofruar në Qendrën e 
Kompetencës në Ferizaj, ndërsa për grupin e dytë në Qendrën Burimore në Prishtinë.

Ndarja e diplomave

Pas diplomimit të kandidatëve, në mënyrë zyrtare në ambientet e MAShT-it është bërë 
shpërndarja e diplomave për kandidatet e gjeneratës së parë, diploma këto të njohura 
ndërkombëtarisht në 70 vende të botës.

Kualifikimi i nivelit të V-të për “Këshilltarë karriere”
 
Ministria e Arsimit, e Shkencës dhe e Teknologjisë (MAShT) dhe Agjencia për Arsim dhe 
Aftësim Profesional dhe Arsim për të Rritur (AAAPARr), në bashkëpunim me institucionin 
anglez PEARSON, ofrojnë për herë të parë nivelin e pestë për “Këshilltarë karriere” sipas 
Kornizës Kurrikulare të Kosovës (KKK). Ky nivel ofrohet me dy paralele me nga 24 kandidatë, 
një në Qendrën e Kompetencës në Prizren, tjetra paralele në Sh. M. L. P. “Shtjefën Gjeçovi” në 
Prishtinë.

Punëtori për nivelin e V-të të kualifikimeve

Nën organizim të AAAPARr-së dhe Institutit për Bashkëpunim Ndërkombëtar të Bashkësisë 
së Shkollave të Larta Popullore Gjermane (DVV international) është mbajtur punëtoria me 
shkollat e Arsimit dhe Aftësimit Profesional (AAP).

Qëllimi i punëtorisë ishte për ta parë mundësinë e implementimit të nivelit të pestë të 
kualifikimeve në bazë të profesioneve në shkollat e AAP-së në Kosovë. Përkatësisht informimi 
i shkollave të AAP-së dhe plotësimi i një pyetësori për mundësinë e zbatimit të këtij niveli. 

Udhëzuesit e realizuar nga Agjencia për Arsim dhe Aftësim 
Profesional dhe Arsim për të Rritur (AAAPARr)

Edhe gjatë vitit 2018 AAAPARR ka angazhuar ekspertë të fushave të ndryshme për realizimin 
e disa udhëzuesve të cilët do të shërbejnë për mësimdhënësit e shkollave profesionale. Në total, 
deri më tani nga AAAPARr-ja janë realizuar 18 udhëzues. 

 Ngritja e bashkëpunimit të IAAP-ve

Punëtoria dyditore e organizuar nga “Rrjeti i Kosovës për Arsim dhe Punësim - KEEN”, 
për ngritjen e bashkëpunimit të IAAP-ve me tregun e punës/sektorin privat, që është mbajtur në 
Durrës nga 17-19 shtator 2018, kishte për qëllim bashkëpunimin e institucioneve të ndryshme 
për ngritjen e AAP-së në Kosovë.

Pjesë në këtë punëtori kanë qenë përfaqësues nga Ministria e Arsimit, e Shkencës dhe 
e Teknologjisë, Agjencia për Arsim dhe Aftësim Profesional dhe Arsim për të Rritur, si dhe 
përfaqësues të shkollave profesionale dhe QAP-ve të cilët kanë fituar projekte të ndryshme nga 
KEEN, të cilët gjatë këtyre ditëve të qëndrimit në Shqipëri kanë plotësuar projektpropozimet në 

detaje rreth realizimit të projekteve. Përfitues të këtyre projekteve ishin edhe Sh. M. L. T. “11 
Marsi”, në Prizren dhe Qendra e Kompetencës në Skenderaj. 

 

Arsimi dual në Gjermani 

U. d. e drejtorit të përgjithshëm të Agjencisë për Arsim dhe Aftësim Profesional dhe Arsim 
për të Rritur (AAAPARr), Fikrije Zymberi, së bashku me zyrtaren Mendohije Krelani, kanë 
pritur në një takim gjashtë ish-nxënësit e shkollave profesionale Samed Mustafa, Visar Aruqi, 
Mujedin Gashi, Altin Lepaja, Armend Matoshi dhe Shpresim Neziri, të cilët janë nisur gjatë 

muajit gusht për në Gjermani për shkollim dhe punësim trevjeçar në bizneset e ndryshme. Të 
gjithë këta do t’i ndjekin përgatitjet profesionale në profilet e ndërtimtarisë së ulët dhe të lartë, 
duke realizuar kështu projektin e përbashkët në mes të projektit DIMAK-GIZ, Agjencisë për 
Arsim dhe Aftësim Profesional dhe Arsim për të Rritur dhe Agjencisë së Punësimit. Ndërsa 
gjashtë nxënësit e tjerë nga Qendra e Kompetencës nga Skenderaj kanë shkuar për shkollim dhe 
punësim në Gjermani gjatë muajit tetor. Me këtë rast, Zymberi, duke iu uruar rrugë të mbarë dhe 
suksese, ka theksuar rëndësinë e realizimit të këtij projekti, duke thënë se është një shans e mirë 
për të ardhmen e tyre, për të fituar shkathtësi dhe njohuri në bizneset e ndryshme në Gjermani. 
“Ju në Gjermani jeni ambasadorë të shtetit. Puna juaj na përfaqëson neve si shtet. Besoj se pas 
përfundimit trevjeçar të vini me njohuritë që i përfitoni dhe të kontribuoni pastaj në vendin tuaj. 
Ky është shansi juaj për jetë dhe ju urojmë shumë suksese”, është shprehur Zymberi. 

Ndërsa Mendohije Krelani, e cila është përgjegjëse e këtij institucioni për realizimin 
e projektit, ka thënë se qëllimi i projektit: Partneriteti në AAP (Skills Partnership) është 
pjesë e komponentit Migrimi Qarkor i GIZ PME/DIMAK në Kosovë, që ka për synim që 
përmes partneriteteve të hapë mundësi që të rinjtë kosovarë ta ndjekin arsimin profesional 
dual në Gjermani, që pasohet edhe me mundësi punësimi atje pas përfundimit të shkollimit. 
“Projekti parasheh që këta të rinj të nxiten dhe përkrahen që të kthehen në Kosovë qoftë për të 
investuar këtu ose të kthehen përkohësisht si ekspertë për ta ngritur cilësinë e arsimit profesional 
edhe në Kosovë”, është shprehur Krelani. Në këtë projekt, partnerët pjesëmarrës janë Shoqata 
Bavareze e Kompanive të Ndërtimit (LBB), Shoqata Federale Gjermane për Bashkëpunim 
Ndërkombëtar (GIZ), Agjencia për Arsim dhe Aftësim Profesional dhe Arsim për të Rritur 
(AAAPARR) dhe Agjencia e Punësimit e Kosovës (APRK), të cilat janë zotuar t’i shqyrtojnë 
mundësitë për përmirësimin e aftësimit profesional dhe trajnimit në sektorin e ndërtimit në 
Kosovë dhe t’u ofrojnë, në të njëjtën kohë, mundësi konkrete të rinjve kosovarë që ta kryejnë 
stazhin e punës në Gjermani.

Rishikimi dhe harmonizimi i kurrikulave dhe standardeve të 
profesionit të AAP-së

Agjencia për Arsim dhe Aftësim Profesional dhe Arsim për të Rritur (AAAPARr) ka 
organizuar punëtorinë “Koordinimi me ekspertët e fushës për fillimin e punës në rishikimin dhe 
harmonizimin e kurrikulave dhe standardeve të profesionit të AAP-së, në kuadër të procesit të 
akreditimit”, për të diskutuar me ekspertët e fushave përkatëse lidhur me procesin e akreditimit. 

Në këtë punëtori ishin të pranishëm Shkodran Imeraj, këshilltar politik në kabinetin e 
ministrit, Fikrije Zymberi, u. d. e drejtorit të përgjithshëm të AAAPARr-së, zyrtarë të tjerë të 
Agjencisë, drejtorë dhe ekspertë të shkollave partnere. Imeraj dhe Zymberi e kanë vlerësuar 
shumë të rëndësishëm realizimin e këtij procesi për sistemin e arsimit në Kosovë.

Shkollat partnere të AAAPARr-së aplikojnë për akreditim

Shkollat partnere të Agjencisë për Arsim dhe Aftësim Profesional dhe Arsim për të Rritur 
(AAAAPARr) janë shkollat e para në Kosovë që kanë aplikuar në Autoritetin Kombëtar të 
Kualifikimeve për validim dhe akreditim të profileve. Fillimisht kanë aplikuar me nga dy apo tri 
profile të caktuara. Ky është një hap shumë i rëndësishëm për reformimin e sistemit të arsimit 
në Kosovë.

Nr. Shkollat Profilet Data e aplikimit

1. Sh. M. L. P “Shtjefën 
Gjeçovi” Prishtinë

Ø	 Metalpunues
Ø	 Automekanik
Ø	 Instalues i ngrohjes 
qendrore dhe klimatizimit

1-5 korrik 2018

2. Sh. M. L. T “11 
Marsi” Prizren

Ø	 Instalues i ngrohjes 
qendrore dhe klimatizimit
Ø	 Instalues elektronik

1-5 korrik 2018

3. Qendra e 
Kompetencës në 
Skenderaj

Ø	Instalues i ujit dhe 
kanalizimit 

Ø	Instalues i ngrohjes 
qendrore dhe 
kanalizimit 

25 deri më 29 qershor

4. Qendra e 
Kompetencës në 
Prizren

Ø	Nëpunës në statistikë, 
financa dhe të ngjashme

Ø	R e f e r e n t / r e f e r e n t e 
(nëpunës/e) e kuadrove

Ø	Nëpunës industrial
Ø	Menaxhimi dhe 

planifikimi i ngjarjeve
Ø	Nëpunës në menaxhimin 

turistik
Ø	A g j e n t ë / a g j e n t e 

turistike dhe e 
informimit për udhëtime

25 deri më 29 qershor

5. Qendra e 
Kompetencës në 
Malishevë

Ø	Nëpunës për 
administrim në zyrë dhe 
menaxhim

Ø	Nëpunës i marketingut

24 qershor deri më 4 korrik

6. Qendra e 
Kompetencës në 
Ferizaj

Ø	Asistent i kujdesit social 
dhe shëndetësor

Ø	Asistent i fizioterapisë

24 qershor deri më 4 korrik

Promovimi i nxënësve nga Kosova në Gjermani

Me ftesë të Odës së Zejtarëve të Munihut dhe të Bavarisë së Epërme dhe Shoqatës së 
Ndërtuesve të Bavarisë (LBB), ministri i Punës dhe Mirëqenies Sociale, Skënder Reçica, Fehmi 
Hysenaj, këshilltar politik i ministrit të Arsimit, u. d. e drejtorit të përgjithshëm të Agjencisë 
për Arsim dhe Aftësim Profesional dhe Arsim për të Rritur (AAAPARr), Fikrije Zymberi, së 
bashku me zyrtaren Mendohije Krelani, kanë marrë pjesë në organizimin për promovimin e 
studentëve nga Kosova të cilët po shkollohen dhe aftësohen profesionalisht në Gjermani, në 
kuadër të marrëveshjes me GIZ-in gjerman dhe partnerëve të tjerë gjermanë, për arsim dhe 
aftësim profesional, ku mbi 100 të rinj nga Kosova po e ndjekin sistemin dual gjerman.

Partneriteti në AAP (Skills Partnership) është pjesë e komponentit Migrimi Qarkor i GIZ 
PME/DIMAK në Kosovë dhe ka për synim që përmes partneriteteve të hapë mundësi që të 
rinjtë kosovarë që ta ndjekin arsimin profesional dual në Gjermani, që pasohet edhe me mundësi 
punësimi atje pas përfundimit të shkollimit.

Gjatë këtij promovimi është prezantuar edhe një film i shkurtër lidhur me realizimin e këtij 
projekti. 

Vizitë e profesoreshës nga Finlanda 

Për një vizitë njëjavore në Agjencinë për Arsim dhe Aftësim Profesional dhe Arsim për 
të Rritur (AAAPARr) ishte profesoresha Sirpa Lonka, shefe e Departamentit për Media dhe 
Dizajn në Shkollën Profesionale “Gradia”, nga Jyvaskyla në Finlandë. Kjo shkollë ka rreth 25 
mijë studentë dhe 11 komplekse shkollore me profile të ndryshme. 

Qëllimi i kësaj vizite ishte që të gjenden mundësitë e bashkëpunimit në mes të këtyre dy 
institucioneve, për ta shikuar mundësinë se si nxënësit e shkollave partnere të AAAPARr-së të 
jenë pjesë e sistemit arsimor finlandez, por edhe nxënësit nga shkolla “Gradia” të jenë pjesë e 
sistemit të arsimit të Kosovës për një periudhë të caktuar, mundësinë e realizimit të trajnimeve 
të ndryshme për mësimdhënësit e shkollave partnere të AAAPARr-së në Finlandë etj. 

Gjatë qëndrimit të saj, Lonka, së bashku me Fikrije Zymberi, u. d. e drejtorit të përgjithshëm 
të AAAPARr-së, si dhe Mendohije Krelanin dhe Muhamer Ibriqin, kanë vizituar disa prej 
shkollave partnere të këtij institucioni. 

Bashkëpunimi AAAPARr dhe DIMAK-GIZ

Agjencia për Arsim dhe Aftësim Profesional dhe Arsim për të Rritur (AAAPARr), në 
bashkëpunim me projektin DIMAK-GIZ, kanë organizuar një drekë pune me menaxhmentin 
e shkollave partnere të Agjencisë, me qëllim të njoftimit të menaxhmentit rreth programit 
Ausbildungsinitiative 2019 (mundësitë qe ofron Gjermania sa i përket arsimit dhe aftësimit 
profesional), informimin për hapat e ardhshëm dhe caktimin e një personi kontaktues nga 
shkolla, që do ta përcjellë procesin nga fillimi deri në fund.

Shkollimi dhe punësimi i të rinjve në Gjermani 

Agjencia për Arsim dhe Aftësim Profesional dhe Arsim për të Rritur (AAAPARr), edhe këtë 
vit, në bashkëpunim me projektin DIMAK nga GIZ-i gjerman, kanë vazhduar implementimin 
e projektit Ausbildungsinitiative 2019, me të cilin synohet përmirësimi i mundësive në arsimin 
dhe aftësimin profesional në Kosovë.

Ky bashkëpunim ka për qëllim që nxënësve të shkollave të AAAPARr-së që janë: Qendra 
e Kompetencës në Skenderaj, Ferizaj, Prizren, Malishevë, si dhe Sh. M. L. T “11 Marsi” në 
Prizren dhe Sh. M. L. P “Shtjefën Gjeçovi” në Prishtinë, t’ua ofrojë mundësinë për ta filluar 
arsimin dhe aftësimin profesional në sistemin dual dy deri trevjeçare në Gjeramani. Kësaj radhe 
është përkrahur për të qenë pjesë e këtij projekti me iniciativën e AAAPARr-së edhe Sh. M. L. 
T “Fehmi Lladrovci” në Drenas. Programi është menduar të fillojë së realizuari në vitin shkollor 
2019/20.

Informimi në Qendrën e Kompetencës në Skenderaj

Informimi i nxënësve në Sh. M. L. T “Fehmi Lladrovci” në Drenas

Informimi i nxënësve në SH. M. L. P “Shtjefën Gjeçovi” në Prishtinë 

Informimi i nxënësve në Qendrën e Kompetencës në Ferizaj

Informimi i nxënësve në Qendrën e Kompetencës në Prizren
 

Informimi i nxënësve në Sh. M. L. T “11 Marsi”, Prizren

Informimi i nxënësve në Qendrën e Kompetencës në Malishevë
  

Kështu që, për një javë radhazi Mendohije Krelani, zyrtare e lartë për çështje pedagogjike 
në AAAPARr, së bashku me Bukurije Kamberi, Rrahim Trepça nga projekti DIMAK, kanë 
vizituar këto shkolla, ku janë takuar me nxënësit maturantë dhe ish-nxënësit, duke i informuar 
me projektin që do të implementimet. Ndërsa secila shkollë pas prezantimit që është bërë, ka 
pasur afat pesë ditësh për t’i pranuar aplikacionet e kandidatëve të interesuar. Në vijim janë 
profilet që kanë pasur në dispozicion për t’i përzgjedhur. 

PROFILI I DËSHIRUAR PËR AUSBILDUNG (vendosi numrat sipas prioritetit nga 1 deri 
në 6)

NDËRTIMTARI E ULËT DHE E LARTË
(p. sh.: murator, pllaka, punim i çative, ndërtim i rrugëve, punime me regips, lyerje...)

PËRPUNIM I ÇELIKUT DHE METALIT 
(p. sh.: përpunim çeliku, punim i dorëzave të çelikut, punim i pjesëve të metalit...)

MEKATRONIKË DHE OPERATOR I MAKINERIVE TË NDRYSHME 
(p. sh.: operator i makinerive të ndërtimit, operator i makinerive elektronike...)

PËRPUNIM I DRURIT
(p. sh.: përpunimi i drurit, zdrukthëtaria, çati druri, kampshtëpiza etj...) 

GASTRONOMI - HOTEL/RESTORANT 
(p. sh.: kuzhinier, kamerier, bashkëpunëtor hotelesh, bashkëpunëtor restorantesh etj...) 

INFERMIERI
(p. sh.: infermieri e përgjithshme, infermieri geriatrike etj...)

Në total, prej shtatë shkollave kanë aplikuar për shkollim dhe punësim në Gjermani rreth 
250 kandidatë, ndërsa pas testimit me shkrim për kandidatët e suksesshëm do të organizohet 
nga janari i vitit 2019 kursi i gjuhës gjermane për A1, A2 dhe B1.

Vazhdojmë me gjeneratën e dytë 

Ministria e Arsimit, e Shkencës dhe e Teknologjisë (MAShT), në bashkëpunim me Agjencinë 
për Arsim dhe Aftësim Profesional dhe Arsim për të Rritur (AAAPARr), kanë vazhduar me 
gjeneratën e dytë për nivelin e pestë kualifikimi “Asistent për fëmijët me nevoja të veçanta”. 
Interesimi për ta ndjekur këtë nivel ka qenë jashtëzakonisht i madh. Dhe për të përzgjedhur më 
të mirët, është organizuar testi nga Basic Check dhe, në bazë të rezultateve të tij, është bërë edhe 
përzgjedhja e kandidatëve. 

 



ARSIMI PROFESIONAL, NJË NGA SHTYLLAT KRYESORE TË ZHVILLIMIT TË VENDIT

55

2018

Në këtë vit shkollor kemi gjeneratën e dytë prej 75 kandidatëve që po vijojnë 
kualifikimin. Kualifikimi ofrohet nga Qendra e Kompetencës në Ferizaj dhe dy grupe të tjera që 
janë në kuadër të qendrave burimore “Lef Nosi” dhe “Përparimi”. Kualifikimi “Asistent për 
fëmijë me nevoja të veçanta” është i bazuar në standardet e kualifikimeve BTEC dhe diploma 
lëshohet nga Instituti Prestigjioz Pearson-Angli. Ky kualifikim është njëvjeçar dhe ka 120 kredi 
(1 200 orë) mësimi, prej tyre 600 orë punë praktike e cila bëhet në institucionet edukative 
arsimore në gjithë vendin dhe në të gjitha nivelet e arsimit parauuniversitar.

Konferenca dhe Panairi “Mësimi gjatë gjithë jetës, një 
domosdoshmëri për krijimin e një shoqërie të dijes”

Gjashtë shkollat partnere të Agjencisë për Arsim dhe Aftësim Profesional dhe Arsim për 
të Rritur (AAAPARr): Sh. M. L. T “11 Marsi” në Prizren; Sh. M. L. P “Shtjefën Gjeçovi” në 
Prishtinë dhe Qendra e Kompetencës në Prizren, Malishevë, Ferizaj dhe Skenderaj kanë marrë 
pjesë dy ditë radhazi me punimet e punuara nga nxënësit e tyre në konferencën dhe panairin 
“Mësimi gjatë gjithë jetës, një domosdoshmëri për krijimin e një shoqërie të dijes”. 

Pjesëmarrës në këtë ngjarje ishin 33 institucione të ndryshme, të cilat para vizitorëve kanë 
prezantuar punën e tyre. 

Gjatë konferencës dhe panairit ishin të pranishëm Leonora Morina, zëvendësministre e 
Ministrisë së Kulturës, Rinisë dhe Sportit (MKRS), Heset Sahiti, zëvendësministër i Ministrisë 
së Arsimit, Shkencës dhe Teknologjisë (MAShT), si dhe përfaqësues të institucioneve të 
ndryshme. 

Panairi ishte i hapur për vizitorë më datë 19 dhe 20 nëntor 2018. Ndërsa, institucionet 
pjesëmarrëse në panair ishin: agjenci shtetërore, qendra rinore, qendra të aftësimit profesional, 
qendra të kompetencës, shkolla profesionale, institucione private të arsimit, organizata 
joqeveritare. 

Qendrat e karrierës

Agjencia për Arsim dhe Aftësim Profesional dhe Arsim për të Rritur është pajtuar me 
projektin EYE, që për vitin 2019 t’i hapë tri qendra të karrierës në Sh. M. L. P “Shtjefën 
Gjeçovi” në Prishtinë; në Qendrën e Kompetencës në Malishevë dhe në Sh. M. L. T “11 Marsi” 
në Prizren, shkolla këto që menaxhohen nga AAAPAR-ja.

Qendra për Karrierë do të jetë përgjegjëse për mbajtjen e komunikimit të përgjithshëm me 
punëdhënësit, me fokus në lehtësimin e punës praktike dhe promovimin e të mësuarit në vendin 
e punës.
 
Aplikimi për fondet e RYCO

Zyra Rajonale për Bashkëpunim Rinor (RYCO) është organizatë ndërqeveritare e themeluar 
nga gjashtë vendet e Ballkani Perëndimor: Bosnja dhe Hercegovina, Kosova, Mal i Zi, 
Maqedonia, Shqipëria dhe Serbia. Qëllimi i këtij mekanizmi rajonal është rritja e lëvizshmërisë 
dhe bashkëpunimit në mes të rinjve duke kontribuar në këtë mënyrë në procesin e pajtimit mes 
vendeve në rajon.

Zyra Rajonale për Bashkëpunim Rinor (RYCO) në kuadër të aktiviteteve ka 
organizuar punëtorinë “Ngritja e kapaciteteve të SHML në menaxhim të projekteve”. 
Qëllimi i punëtorisë ishte aftësimi i përfaqësuesve të shkollave për aplikim në fondet e RYCO.

Edhe përfaqësues të shkollave të AAAPARr-së ishin pjesë e kësaj punëtorie: 
Xhelal Susuri dhe Hajrije Shehu nga Sh. M. L. T “11 Marsi” në Prizren; Mithat Bylykbashi dhe 
Jetmir Berisha nga Sh. M. L. P “Shtjefën Gjeçovi” në Prishtinë; Aliismet Çoçaj dhe Vllaznim 
Bytyqi nga Qendra e Kompetencës në Prizren; Iliriana Isufi-Mehmeti dhe Venera Krasniqi nga 

Qendra e Kompetencës në Ferizaj; Besart Shala dhe Edonis Morina nga Qendra e Kompetencës 
në Malishevë, si dhe Armend Bajraktari dhe Kushtrim Ibrahimi nga Qendra e Kompetencës në 
Skenderaj. 

“Riplotësimi i planeve zhvillimore të shkollave për periudhën 
trevjeçare dhe përgatitja e projektpropozimeve”

Agjencia për Arsim dhe Aftësim Profesional dhe Arsim për të Rritur (AAAPARr) ka 
organizuar punëtorinë “Riplotësimi i planeve zhvillimore të shkollave për periudhën trevjeçare 
dhe përgatitja e projektpropozimeve” me përfaqësuesit e shkollave partnere. 

Fikrije Zymberi, u. d. e drejtorit të përgjithshëm të AAAPARr-së, fillimisht ka thënë se është e 
kënaqur me bashkëpunimin e deritashëm me menaxhmentin, duke thënë se ka rezultate konkrete. 
“Ka rezultate si në materiale mësimore, është një nismë e mirë nga ekspertët, mësimdhënësit e 
shkollave. Janë realizuar gjithsej 18 udhëzues që do të shërbejnë për mësimdhënësit e shkollave 
profesionale”, ka theksuar ZYmebri. Gjithashtu, ajo i ka njoftuar me punën e deritashme që 
janë realizuar gjatë vitit 2018, duke thënë se është e kënaqur me të gjitha të arriturat. 

Ndërsa Afet Morina, koordinator për cilësi nga Ministria e Arsimit, e Shkencës dhe 
e Teknologjisë, ka thënë se është mirë që në të gjitha shkollat të funksionalizohet pozita e 
koordinatorëve. “Sepse e dinë saktë menaxhimin dhe qeverisjen. Drejtori duhet ta marrë një 
plan prej tij në mënyrë që kur të organizojnë trajnime ta dijë saktë se ku ka nevojë për trajnime” 
ka theksuar Morina. 

Pastaj përfaqësuesit e shkollave kanë prezantuar planet zhvillimore dhe projekt propozimet 
e veta. 

Krijimi i lidhjeve të qëndrueshme me bizneset në shkollat e 
AAAPARr-së

Në kuadër të aktiviteteve rreth krijimit të lidhjeve të qëndrueshme me bizneset në shkollat e 
AAAPARr, Fikrije Zymberi, u. d. e drejtorit të përgjithshëm të Agjencisë, ka emëruar si ekspert 
për të krijuar një lidhje të tillë Besart Shalën, i cili gjatë muajit nëntor ka vizituar shkollat 
partnere për ta vlerësuar më nga afër gjendjen aktuale dhe metodat që përdoren në kuadër 
të realizimit të praktikës profesionale në ndërmarrje dhe krijimit të lidhjeve të qëndrueshme 
shkollë-ndërmarrje. 

Qëllimi i këtyre vizitave ishte mbledhja e të dhënave rreth praktikës profesionale në 
ndërmarrje, në mënyrë që të kemi një bazë nga ku do ta fillojmë krijimin e një sistemi unik, i 
cili do të mundësonte qasje të njëjtë ndaj bizneseve dhe përdorim të dokumenteve me format të 
njëjtë, për të gjitha shkollat partnere të AAAPARr-së.

Gjatë këtyre takimeve është diskutuar rreth çështjeve si më poshtë:
Ø	Sistemit të praktikës profesionale; 
Ø	Mënyrës së organizimit;
Ø	Personat përgjegjës për komunikim me bizneset;
Ø	Dokumentet e praktikës profesionale, formularët e praktikës;
Ø	Modelet e marrëveshjeve me biznese;
Ø	Numrin e nxënësve që vijojnë praktikën;
Ø	Numrin e mësimdhënieve përgjegjës për praktikën në ndërmarrje;
Ø	Numrin e bizneseve me të cilat shkolla ka bashkëpunim;
Ø	Më poshtë janë të paraqitura në tabelë detajet e këtyre vizitave.

Nga informatat e dala pas analizës së të dhënave të mbledhura gjatë takimeve, AAAPARr 
është duke përgatitur një pako të veglave menaxhuese me punëdhënësit, e cila do t’u shpërndahet 
shkollave partnere dhe do të mundësojë krijimin e një sistemi të bashkëpunimit me ndërmarrje, 
i cili do të mundësojë realizimin e praktikës profesionale në ndërmarrje nga të gjithë nxënësit 
e shkollave që janë nën menaxhimin e AAAPARr-së. Ky sistem, i cili do të jetë i njëjtë për të 
gjitha shkollat, do ta rrisë cilësinë si dhe do ta lehtësojë punën gjatë realizimit dhe monitorimit 
të praktikës profesionale. 

Punëtoria për rishikimin e përbashkët vjetor të punës bazuar në PSAK 
2017-2021

Ministri i Arsimit, i Shkencës dhe i Teknologjisë, Shyqiri Bytyqi, ka marrë pjesë në hapjen 
e punëtorisë dyditore mbi përgatitjen e raportit të vlerësimit – “Rishikimi i përbashkët vjetor i 
punës për vitin 2018”, bazuar në PSAK 2017-2021, e cila është organizuar nga MAShT-i me 
mbështetje të GIZ-it.

Në këtë punëtori kanë marrë pjesë përfaqësues të institucioneve të larta vendore, si nga 
Agjencia për Arsim dhe Aftësim Profesional dhe Arsim për të Rritur (AAAPARr), deputetë 
të Kuvendit të Republikës së Kosovës, organizata ndërkombëtare partnere në arsim, 
organizata vendore, përfaqësues të SBAShK-ut, të DKA-ve, të Këshillit të Prindërve, të 
Fakultetit të Edukimit, të studentëve, të mediave dhe aktorë të tjerë të përfshirë në arsim. 
Ministri Bytyqi me këtë rast tha se viti 2018 ka pasur sfidat e veta, të cilat do të mund të 

diskutohen gjatë këtyre dy ditëve sa zgjatë punëtoria bashkë me ekspertët dhe përfaqësuesit e 
institucioneve dhe organizatave pjesëmarrëse. 

Ministri Bytyqi ka theksuar se, pavarësisht prej sfidave të mëdha dhe mungesës së buxhetit 
për realizimin e PSAK-ut, Ministria ka arritur ta realizojë shumicën e objektivave të caktuara 
strategjike për këtë vit. Ministri përmendi fushat kryesore që përfshinë PSAK-u dhe tha se 
të gjitha këto fusha tematike kanë qëllim ngritjen e cilësisë në arsim në gjithë sistemin. Si të 
arritur kryesore të realizuar për këtë vit, ministri Bytyqi përmendi ngritjen e përqindjes në 
gjithëpërfshirje, sidomos në nivelin parashkollor, ndërsa theksoi se mbetet sfidë përfshirja e 
fëmijëve nga mosha 0-5 vjet. 

Si të arritura të tjera, ministri përmendi ndarjen e buxhetit prej një milion eurosh për 
kryerjen e praktikës për nxënësit e shkollave profesionale, rritjen buxhetore për shkencë, 
nënshkrimin e marrëveshjes me BE-në për “Erasmus+”, infrastrukturës ligjore, fillimin e matjes 

së performancës së mësimdhënësve, shpalljen publike për tekste të reja dhe të arritura të tjera. 
Në fund, ministri Bytyqi tha se për vitin 2019, bashkë me GIZ-in, MAShT-i ka përcaktuar katër 
objektiva për pjesën parauniversitare, ndër të cilat theksoi qeverisjen e shkollave dhe shtimin e 
aktorëve aktivë në ngritjen e cilësisë në arsim.

Ndërsa për dy ditë radhazi ka pasur prezantime të ndryshme dhe diskutime. Në mesin 
e prezantuesve ishte edhe Fikrije Zymberi, u. d. e drejtorit të përgjithshëm të Agjencisë për 
Arsim dhe Aftësim Profesional dhe Arsim për të Rritur (AAAPARr), e cila bëri prezantimin 
“Menaxhimi i sistemit të arsimit në AAP dhe legjislacioni”. Ajo ndër sfidat kryesore të AAP-së 
përmendi bartjen e kompetencave në nivel të shkollës, gjegjësisht fuqizimin e rolit të shkollës 
në aspektin e llogaridhënies dhe transparencës për një menaxhim cilësor dhe efektiv por, ndër të 
tjera, foli edhe për rezultatet e arritura të AAAPARr-së sipas PSAK, 2017-2021 për objektivin 
strategjik në fushën e AAP-së, rezultate këto që reflektojnë në rezultatet e pritura me indikatorë 
matës.

Prezantohen draftstandardet për dy profesione të nivelit të pestë

Është mbajtur punëtoria e organizuar nga AAAPARr në bashkëpunim me DVV-International, 
e cila kishte për qëllim prezantimin e zhvillimit të draftstandardeve të profesionit (niveli i pestë 
i kualifikimeve sipas KKK-së) për profilet arsimore “Automekanik” dhe “Metalpunues”. 

Fikrije Zymberi, u. d. e drejtorit të përgjithshëm të AAAPARr-së, ka thënë se është realizuar 
hulumtimi për të gjitha shkollat profesionale, në bazë të së cilës kanë dalë rekomandimet se për 
cilët sektorë duhet të zhvillohen standardet e profesionit për nivelin e pestë. “Sepse ky nivel 
shpie deri te një zhvillim ekonomik”, ka theksuar Zymberi. 

Kurse Ramadan Alija nga DVV ka thënë se qëllimi i hulumtimit është që të shikohet gjendja 
në terren. “Në bazë të hulumtimit kanë dalë se këto dy profile janë më të kërkuarat në treg dhe 
për këtë kemi dashur të zhvillojmë standarde dhe ta vazhdojmë nivelin e pestë”, ka shtuar ai. 

Ndërsa Agim Bytyqi nga MAShT-i ka bërë me dije se ka filluar një proces të hulumtimit, 
ku i ka vizituar disa shkolla profesionale, për të shikuar se cilat profile janë më të kërkuara nga 
shkollat për nivelin e pestë. “Nga vizitat në shkolla kanë dalë 11 profile më të kërkuara. Në ditët 
në vazhdim së bashku do të takohemi dhe do të punojmë në këtë aspekt”. 

Pas diskutimeve, ekspertët e fushave përkatëse kanë bërë prezantimin e zhvillimit të 
draftstandardeve të profesionit (niveli i pestë i kualifikimeve sipas KKK-së) për profilet arsimore 
“Automekanik” dhe “Metalpunues”. Të pranishmit e kanë mirëpritur një hap të tillë, gjithashtu 
janë dhënë edhe disa sugjerime të rëndësishme në këtë drejtim. 

Trajnimet

AAAPARr-ja gjatë këtij viti ka kontribuar edhe për zhvillimin e vazhdueshëm profesional 
të mësimdhënësve të shkollave partnere si një indikator matës i reformave të këtyre shkollave, 
duke mundësuar në këtë mënyrë që mësimdhënësit dhe trajnerët të kenë njohuri mbi lëndët e 
tyre dhe të kenë shkathtësi pedagogjike. Mësimdhënësit dhe trajnerët do të kenë përkrahje të 
vazhdueshme nga AAAPARr-ja për zhvillimin e aftësive dhe karrierës së tyre.

  

Disa nga trajnimet e realizuara gjatë vitit 2018:
- Menaxhimi i burimeve njerëzore dhe fizike;
- Hartimi i planeve zhvillimore dhe granteve të shkollave;
- Trajnimi nga IKAP për biznes plane; 
- Menaxhimi i financave në Free Balance (SIMFK);

- Niveli i katërt dhe i pestë i kualifikimit BITEC nga PEARSON;
- Trajnerë në kompani; 
- Master trajner; 
 - Automekanik; 
- Metalpunues; 
- Ndërtimtari. 
 
Dëgjimi i mësimdhënësve profesionalë në Kosovë

Është mbajtur punëtoria kombëtare njëditore, e cila ofroi një mundësi për të reflektuar mbi 
gjetjet e hulumtimeve të reja të kryera nga ETF në partneritet me Ministrinë e Arsimit, Shkencës 
dhe Teknologjisë në Kosovë. Hulumtimi është bazuar në pikëpamjet e 808 mësimdhënësve të 
AAP-së dhe 76 drejtorëve të shkollave në 62 shkolla të AAP-së në Kosovë, intervista me 10 
aktorë si dhe një rishikim të literaturës. Hulumtimi shqyrton gjendjen e zhvillimit të politikave 
dhe dispozitave në lidhje me ZhVP për mësimdhënësit e AAP-së. Hulumtimi ofron një pasqyrë 
të mënyrave të mësimdhënies, udhëheqjes së shkollës, lidhjeve me biznesin dhe të kënaqësisë 
së fuqisë punëtore. Raporti ofron konkluzione dhe rekomandime për ta mbështetur zbatimin e 
politikave. 

Punëtoria ka ofruar një mundësi për të ndihmuar në formësimin e zhvillimit të profesionit 
të mësimdhënësit profesional në Kosovë. Pjesëmarrësit në punëtori shprehën mbështetjen duke 
dhënë rekomandime si dhe duke identifikuar ato që ishin urgjente dhe relativisht të lehta për 
t’u arritur. Për shembull, shumë kërkonin: një autonomi më të madhe për shkollat   dhe këshillat 
e shkollave; fuqizim më i madh për komunat në organizimin dhe financimin e DMK-së dhe 
koordinimin e përmirësuar të aktiviteteve arsimore-biznesore në nivel shkolle. Pjesëmarrësit 
kërkuan përfshirje më të madhe të punëdhënësve në sigurimin e cilësisë dhe ofrimin e zhvillimit 
të vazhdueshëm profesional (DMK) dhe për më shumë mbështetje për procesin e analizës 
së nevojave në nivel shkolle. Përgjigjet pjesëmarrësve nga paneli u jepnin: Valbona Fetiu-
Mjeku nga Departamenti i AAP-MAShT; Fikrije Zymberi nga AAAPARr-ja; Osman Beka 
nga MAShT-i - Divizioni i Trajnimit të Mësimdhënësve; Remzi Bytyqi drejtor i Drejtorisë së 
Arsimit në Suharekë, Xhelal Susuri drejtor i Sh. M. L. T. “11 Marsi” Prizren -  Kryesues; Julian 
Stanley, ETF.

 
Sektori i administratës dhe financave

Qeverisja dhe legjislacioni
Aktivitetet e realizuara nga Zyra e Financave dhe Burimeve Njerëzore

Gjatë vitit 2018 është vazhduar zbatimi i dispozitave që burojnë nga Ligji për Arsim dhe 
Aftësim Profesional dhe Arsim për të Rritur nr. 04/L-138 (sidomos nenet 13 dhe 34), në bazë të 
të cilit është themeluar dhe zhvillon aktivitetin Agjencia e AAPARr-së. Gjatë këtij viti në fokus 
ka qenë përmbyllja e vitit shkollor 2017/2018 për ta vazhduar përgatitjen për vazhdimin e vitit 
të ri shkollor 2018/2019 dhe punët e tjera administrative për personel dhe financa, të cilat janë 
bazuar në Planin Vjetor të punës të Agjencisë në harmoni me shkollat që kemi në menaxhim. 
Gjatë kësaj etape janë bërë dhe vazhdojnë të bëhen hapa përparimtarë, duke e ndihmuar dhe 
aftësuar menaxhmentin e shkollave për menaxhimin lidhur me burimet njerëzore dhe burimet 
financiare në përputhje më kornizat ligjore. Po ashtu, janë duke u bërë hapa përparimtarë në 
drejtimin e trajnimit të stafit të shkollave partnere. 

Për këtë fazë ka vazhduar trajnimi i zyrtarëve të shkollave: për Sistemin e Menaxhimit të 



72

Financave të Kosovës (SIMFK) Free Balanc, trajnimi për ngritjen e kapaciteteve për stafin 
administrativ të shkollave, në harmoni me planin vjetor të trajnimeve të Agjencisë me institucionet 
relevante. Në këtë mënyrë janë aftësuar dhe po vazhdojnë të aftësohen menaxhmenti dhe stafi 
administrativ për përdorimin e këtij sistemi, në mënyrë që pagesat për shpenzimet e buxhetit 
të kryhen nga vetë shkollat bazuar në kërkesat e tyre dhe gradualisht të bëhet decentralizimi i 
elementeve të mundshme të ligjshme deri në shkolla. 

Është duke u punuar për bartjen e përgjegjësive për administrimin e financave dhe personelit. 
Gjatë këtij viti, bazuar në kompetencat dhe përgjegjësitë institucionale që janë të caktuara me 
ligjet në fuqi, siç janë: neni 38 i Ligjit nr. 03/L-189, neni 97 i Ligjit nr. 03/L-149, neni 35 i Ligjit 
nr. 04/L-032, neni 4 i Udhëzimit Administrativ nr. 05/2012 si dhe në bazë të nenit 8 pika 2 e 
Udhëzimit Administrativ nr. 08/2014. 

Duke u bazuar në UA të MAShT-it nr. 08/2014, neni 2, pika 2 dhe neni 8, pika 3, ka filluar 
procedura e vazhdimit të mandateve për drejtorët dhe zv/drejtorët, po ashtu gjatë këtij viti 
kemi filluar së zbatuari Udhëzimin Administrativ 07/2017 të MPMS lidhur me përzgjedhjen e 
personelit mësimor ashtu siç e kërkon ky udhëzim. 

Në bashkëpunim me MAShT-in, donatorin e qeverisë së Luksemburgut Lux-Dev dhe 
shkollat partnere, është vazhduar ofrimi i kualifikimit për “Këshilltar karriere” në Qendrën e 
Kompetencës në Prizren dhe paralelen e saj të ndarë në Sh. M. L. P “Shtjefën Gjeçovi” në Prishtinë 
për vitin shkollor 2017/2018 për nivelin e V-të të arsimit, po ashtu gjatë muajit tetor 2018 ka nisur 
grupi i dytë për ofrimin e kualifikimit “Asistent për fëmijë/nxënës me nevoja të veçanta arsimore”, i 
cili është duke u ofruar në Qendrën e Kompetencës (QeK) në Ferizaj, e cila është nën menaxhimin e 
AAAPARr dhe paralelen e ndarë në Qendrën Burimore “Përparimi” - Prishtinë, sipas KKK (Korniza 
Kombëtare e Kualifikimeve), arsim ky i cili për herë të parë po ofrohet në qendrat e kompetencës në 
nivel vendi. Gjatë këtij viti kemi koordinuar dhe vazhdojmë ta japim ndihmesën profesionale që 
të bëhen organizimet e aktiviteteve shkollore (fillimi i përgatitjeve për pjesëmarrje në Panairin 
e Edukimit, realizimi i ekskursionit për maturantët, mbrëmjet e maturës dhe aktivitete të tjera). 

Aktivitetet e realizuara në Zyrën e Burimeve Njerëzore

Kërkesa për trajnimin e zyrtarëve të AAAPARr-së dhe stafit të shkollave partnere për 
Zyrtar për Zotime, Zyrtar për nënalokime dhe Zyrtar për certifikim, Zyrtar për menaxhimin e të 
hyrave, gjashtë (6) zyrtarë për regjistrimin e-pasurisë për Sistemin e Menaxhimit të Financave 
të Kosovës (SIMFK) Free Balanc.
•	 Planifikimi i personelit mësimdhënës për vitin shkollor 2018/2019;
•	 Shpallja e konkursit dhe rekrutimi i mësimdhënësve për Nivelin e V-të të arsimit sipas 

KKK për kualifikimin “Këshilltar karriere” në Qendrën e Kompetencës në Prizren dhe 
në paralelen e saj të ndarë në Prishtinë për vitin shkollor 2018/2019 dhe zhvillimi i 
procedurave të rekrutimit dhe grupit të dytë të kualifikimit “Asistent për fëmijë/nxënës 
me nevoja të veçanta arsimore”, i cili është duke u ofruar në Qendrën e Kompetencës 
(QeK) në Ferizaj, e cila është nën menaxhimin e AAAPARr-së dhe paralelen e ndarë në 
Qendrën Burimore “Përparimi” - Prishtinë.

•	 Shpallja e konkursit për regjistrimin e nxënësve për afatin e qershorit dhe gushtit; 
•	 Shpallja e konkurseve për pranimin e personelit mësimdhënës për shkollat partnere bazuar 

në regjistrimin e nxënësve për vitin shkollor 2018/2019;
•	 Përgatitja për fillimin e vitit të ri shkollor 2018/2019, për plotësimin e vendeve të reja 

të punës për personelin mësimdhënës në ato shkolla ku është krijuar nevoja, bazuar në 
regjistrimin e nxënësve për këtë vit;

•	 Kërkesa drejtuar sekretarit të MAShT-it për inicim për hartim të një akti nënligjor për 
Nivelin e V-të sipas KKK të arsimit;

•	 Përgatitja e planit për vitin 2018 për trajnimin e stafit të AAAPARr-së nga IKAP;
•	 Kërkesa për hapjen e profilit të ri sipas kërkesës së QeK-Malishevës;
•	 Takime me menaxhmentin e shkollave partnere për çështje të personelit; 
•	 Përgatitja e lëndëve për auditim nga Auditori i Përgjithshëm për vitin 2017; 
•	 Rekrutimi për angazhimin e ekspertëve për hartimin e udhëzuesve dhe materialeve 

mësimore; 
•	 Plotësimi i formularëve sipas kërkesës së Ministrisë së Administratës Publike lidhur me 

statistikat për kualifikimin, gjininë, etninë etj.;
•	 Përgatitja e formularëve të Ministrisë së Administratës Publike lidhur me statistikat për 

rekrutimin, avancimin dhe transferimet për 2018-n;
•	 Shkresa drejtuar Departamentit Ligjor të MAShT-it për interpretim ligjor për mësimdhënësit 

e profileve profesionale marrëdhënia e punës e cila rregullohet me Ligj të punës dhe 
Udhëzimin Administrativ 05/2015; 

•	 Parashtresa për tërheqje të propozimit për caktimin e masës së sigurisë drejtuar Gjykatës 
Themelore në Gjakovë; 

•	 Përgatitje për fillimin e vitit shkollor 2018/2019;
•	 Caktimi i koordinatorëve të cilësisë për Qendrat e Kompetencës dhe Zyrën Qendrore të 

Agjencisë së AAPARr-së sipas Udhëzimit Administrativ 24/2016;
•	 Bazuar në planin vjetor të punës së Agjencisë së AAPARr-së, angazhimi i ekspertëve për 

hartimin e materialeve mësimore - udhëzuesve;
•	 Përgatitja e raportit për sfidat dhe risitë si dhe raporti i performancës së AAPARr-së;
•	 Përgatitjet për realizimin e aktiviteteve jashtëshkollore për nxënësit e qendrave të 

kompetencës; 
•	 Pajisja me kontrata për gjithë personelin mësimor për Qendrat e Kompetencës sipas 

akteve ligjore në fuqi;
•	 Kërkesa drejtuar Komunës së Prishtinës për lejim të mbajtjes së praktikës profesionale 

për nxënësit/kandidatët e Nivelit të V-të të arsimit;
•	 Përgatitja për mbajtjen e mësimit për të rritur në ato shkolla ku organizohet ky nivel i 

arsimit për të rritur;
•	 Vlerësimet vjetore për menxhmentin e shkollave partnere të AAAPARr-së për vitin 2018;
•	 Procedimi dhe vazhdimi i aktiviteteve bazuar në kërkesat e QeK dhe nevojat e Agjencisë;
•	 Përgatitja e dosjeve për auditim të Agjencisë së AAPARr-së për nëntëmujorin e këtij viti 

me kërkesë të Auditorit Gjeneral;
•	 Përgatitja për mbylljen e vitit fiskal 2018.

Aktivitetet e realizuara në Zyrën e Financave

•	 Përgatitja e lëndëve për Agjencinë e AAAPARr-së;
•	 Paraqitja e obligimeve të mbetura nga viti 2017;
•	 Përgatitja e planifikimit të prokurimit për vitin 2018 në bazë të Ligjit të Buxhetit 2018;
•	 Buxheti i shpërndarë për Agjencinë dhe shkollat në menaxhim në bazë të Ligjit të 

Buxhetit 2018;
•	 Përgatitja e planit të rrjedhjes së parasë;
•	 Alokimi i mjeteve nga Zyrtarja për nënalokim për Agjencinë dhe shkollat partnere; 
•	 Tabela e regjistrimit të pasurisë për vitin 2017;
•	 Zotimi i lëndëve për Agjencinë dhe Qendrat e Kompetencës;
•	 Zotimi dhe tërheqja e “pety cash”-it për Agjencinë dhe shkollat;
•	 Barazimi i shpenzimeve duke përfshirë mallrat dhe shërbimet, shpenzimet komunale, 

pagat dhe mëditjet për vitin 2017;
•	 Përgatitja e lëndëve dhe fotokopjimi për auditorët e brendshëm; 
•	 Përgatitja e lëndëve për auditorin gjeneral;
•	 Kalkulimi i obligimeve të kryera nga obligimet e mbetura nga viti 2017;
•	 Shpenzimi i lëndëve të Agjencisë dhe qendrave nën menaxhim;
•	 Certifikimi dhe aprovimi i lëndëve të Agjencisë dhe shkollave nën menaxhim;
•	 Regjistrimi i lëndëve të certifikuara në raportin e shpenzimit; 
•	 Menaxhimi i listës së pagave për çdo muaj;
•	 Analiza mujore e buxhetit në kategorinë Paga dhe Mëditje;
•	 Ndjekja e trajnimit nga ana e zyrtares së financave për Zyrtar Shpenzues;
•	 Hartimi i Kornizës Afatmesme të Shpenzimeve 2019-2021 (përgatitja e politikave të 

reja dhe politikave bazë);
•	 Kërkesat e pranuara nga shkollat dhe dërgimi i tyre te zyrtarët kompetentë;
•	 Kërkesë drejtuar Ministrisë së Financave lidhur me rritjen e kufijve buxhetorë të të 

hyrave vetjake;
•	 Barazimi i shpenzimeve për këtë 9 mujor duke u bazuar në raportet e SIMFK-së;
•	 Takim me administratorët e shkollave lidhur me çështjet financiare;
•	 Pranimi i rekomandimeve të Auditorit dhe kthimi i përgjigjeve lidhur me të gjeturat së 

bashku me dokumentet e bashkëngjitura;
•	 Regjistrimi i furnitorëve të ndryshëm në Thesar;
•	 Kryerja e të gjitha obligimeve të mbetura nga viti i kaluar;
•	 Planifikimi i buxhetit për vitin 2019 dhe vlerësimet për vitet 2020-2021 të Agjencisë 

dhe shkollave në menaxhim, duke përfshirë edhe kërkesat për buxhet shtesë;
•	 Deklarimi i tatimit në burim dhe kontributeve për ekspertët me kontratë të marrëveshjeve 

për shërbime të veçanta për çdo muaj;
•	 Planifikimi i të hyrave për vitin 2019 për qendrat e kompetencës;
•	 Punimi dhe dërgimi i indikatorëve të performancës të Agjencisë së Arsimit Profesional 

dhe shkollave nën menaxhim;
•	 Kërkesë lidhur me transferimin e mjeteve nga kategoria ekonomike shpenzime komunale 

në kategorinë mallra dhe shërbime; 
•	 Përgatitja e “kash planit” lidhur me transferimin e mjeteve nga kategoritë ekonomike;
•	 Kalkulimi i pagave të Bordit Drejtues të Agjencisë së AAP-së dhe ARr-së;
•	 Përgatitja dhe dërgimi i lëndëve për Auditorin Gjeneral për nëntëmujorin e këtij viti 

fiskal;
•	 Përgatitja e kërkesës për buxhet shtesë për mbylljen e këtij viti fiskal drejtuar zyrtarëve 

kompetentë në Ministrinë e Arsimit;
•	 Përgatitja e formularëve për deklarimin e kursimeve dhe ridestinimin e tyre për 

përmbylljen e vitit fiskal 2018 dhe dërgimi i tyre në Ministrinë e Arsimit;
•	 Barazimi i nëntëmujorit për vitin 2018 dhe “pety cash”-eve të hapura të Agjencisë dhe 

qendrave të kompetencës;
•	 Përgatitja dhe nënshkrimi i Qarkores Buxhetore në sistemin e BDMS-PCF 2 dhe dërgimi 

te personat kompetentë;
•	 Përgatitja e analizës së kategorive ekonomike mallra dhe shërbime dhe shpenzime 

komunale të realizuara në përqindje për shpenzimin e buxhetit të Agjencisë dhe shkollave 
nën menaxhim;

•	 Paraqitja e obligimeve të mbetura gjatë këtij viti fiskal 2018;
•	 Kontrollimi i shpenzimit të “pety cash”-it të Agjencisë dhe Qendrave të Kompetencës;
•	 Dërgimi i kërkesave në Ministrinë e Financave për buxhet shtesë në kategorinë mallra 

dhe shërbime lidhur me mbetjen e obligimeve tejet të mëdha gjatë këtij viti fiskal 2018.



2 0 1 8


	Kopertina Arsimi profesional, një nga shtyllat kryesore të zhvillimit të vendit.pdf
	Page 1

	Kopertina mbrapa Arsimi profesional, një nga shtyllat kryesore të zhvillimit të vendit.pdf
	Page 2


